
Lefel: Mae’r dasg hon yn addas ar gyfer lefel Mynediad, ond gellir defnyddio’r un syniad gyda phob lefel.

Cwmwl Geiriau
gan Emyr Davies
Rhaglen fach ddefnyddiol i greu lluniau ar sgrin yw: www.wordle.net
Gellir bwydo geiriau i mewn ac mae’r rhaglen yn cymysgu’r geiriau.  Gellir defnyddio’r ‘cwmwl geiriau’ mewn sawl ffordd.  

Mae’r enghraifft isod yn creu un frawddeg gyflawn.  Yn syml iawn, gellir ei rhoi ar y taflunydd a gofyn i bawb ei datrys er mwyn creu un frawddeg synhwyrol.

Ateb: Roedd Ceridwen yn gweithio mewn swyddfa yng Nghaerdydd ond doedd hi ddim eisiau gyrru bob dydd.

Mae’r rhaglen yn dileu geiriau a ailadroddir.  Ffordd arall o’i defnyddio fyddai bwydo testun hirach i’r blwch,  a defnyddio’r cwmwl sy’n cael ei greu gan holi pawb yn y dosbarth i feddwl am beth roedd y testun gwreiddiol yn sôn.  Yn dibynnu ar natur y grŵp, gellir gofyn iddyn nhw ail-lunio’r testun, gan wybod bod geiriau ar goll.

Y ffordd hawsaf o roi’r cwmwl i mewn i ddogfefn Word neu Powerpoint yw ei chwyddo’n fawr, gwneud ‘Print Scrn’ a’i bastio i mewn i’r rhaglen a ddefnyddir.

